
___________________ 2015 թվականի  N       –Ն
ՀԱՄԱԼԻՐ ՍՈՑԻԱԼԱԿԱՆ ԾԱՌԱՅՈՒԹՅՈՒՆՆԵՐԻ ՏԱՐԱԾՔԱՅԻՆ ԿԵՆՏՐՈՆՆԵՐԻ ՄԻԱՍՆԱԿԱՆ ԸՆԴՈՒՆԱՐԱՆՆԵՐԸ ԳՈՐԾԱՐԿԵԼՈՒ ՄԱՍԻՆ

Հայաստանի Հանրապետության կառավարության 2012 թվականի հուլիսի 26-ի N 952-Ն որոշման հավելված N 1-ի 74-րդ կետի համաձայն` Հայաստանի Հանրապետության կառավարությունը ո ր ո շ ո ւ մ  է.

1. Գործարկել համալիր սոցիալական ծառայությունների տարածքային կենտրոնների միասնական ընդունարանները (այսուհետ` միասնական ընդունարան) ըստ սոցիալական ծառայություններ տրամադրող մարմինների՝ համաձայն հավելվածում նշված միասնական ընդունարանների ցանկի (այսուհետ՝ ցանկ):

2. Սահմանել, որ. 
1) 2015 թվականի հուլիսի 1-ից, Հայաստանի Հանրապետության օրենքներով և այլ իրավական ակտերով սահմանված՝  սոցիալական ծառայություններ տրամադրելու համար դիմումները ներկայացվում են ցանկում ընդգրկված միասնական ընդունարաններ.

2) միասնական ընդունարաններում սույն կետի 1-ին ենթակետում նշված դիմումներն ընդունելու, հաշվառելու և սոցիալական ծառայություններ տրամադրող համապատասխան մարմին փոխանցելու գործընթացը կազմակերպում է Հայաստանի Հանրապետության աշխատանքի և սոցիալական հարցերի նախարարությունը, իսկ Երևանի քաղաքապետի և Հայաստանի Հանրապետության աշխատանքի և սոցիալական հարցերի նախարարի միջև փոխհամաձայնեցված դեպքում (ընդունված սոցիալական համագործակցության համաձայնագրով սահմանված դեպքում)՝ Երևանի քաղաքապետարանը:

3. Հայաստանի Հանրապետության աշխատանքի և սոցիալական հարցերի նախարարին՝ 

1) հիմք ընդունելով Հայաստանի Հանրապետության կառավարության 2012 թվականի հուլիսի 26-ի N 952-Ն որոշման հիման վրա իրականացված ինտեգրված սոցիալական ծառայությունների տրամադրման փորձնական ծրագրի արդյունքները և սույն որոշման դրույթները` լրամշակել դիմումների հաշվառման (հաճախորդների սպասարկման) էլեկտրոնային համակարգը և ապահովել այդ համակարգի ամբողջական գործարկումը համալիր սոցիալական ծառայությունների տարածքային կենտրոններում 2015 թվականի հուլիսի 1-ից.

2) մինչև 2015 թվականի հունիսի 30-ը Հայաստանի Հանրապետության կառավարություն ներկայացնել առաջարկություն Հայաստանի Հանրապետության կառավարության 2014 թվականի հունվարի 30-ի N 145-Ն որոշման 6-րդ հավելվածի 1-ին կետով սահմանված սոցիալական բանկի տարբեր տեղեկատվական համակարգերի միջև տեղեկատվության ինքնաշխատ փոխանակումն ապահովող միջոցառումների ժամանակացույցի մասին.
3) մինչև 2015 թվականի հուլիսի 1-ը հաստատել սույն որոշման 2-րդ կետի 1-ին ենթակետում նշված դիմումները ընդունելու (ներկայացնելու, հաշվառելու) կարգը, ինչպես նաև առանձին տեսակի դիմումներն ընդունելու (ներկայացնելու, հաշվառելու, փոխանցելու) կարգի առանձնահատկությունները.

4) ապահովել 2017 թվականի հունվարի 1-ից Հայաստանի Հանրապետության պետական բյուջեից ֆինանսավորվող կենսաթոշակների, նպաստների և այլ դրամական վճարների վճարումը մեկ պետական մարմնի կողմից իրականացնելը.

5) մինչև 2017 թվականի հունվարի 1-ը առաջարկություններ ներկայացնել Հայաստանի Հանրապետության կառավարություն՝ միասնական ընդունարաններում դիմումներն ընդունելու, հաշվառելու և սոցիալական ծառայություններ տրամադրող համապատասխան մարմին փոխանցելու գործընթացը տեղական ինքնակառավարման մարմինների միջոցով իրականացնելու համար,

6) ըստ անհրաժեշտության առաջարկություններ ներկայացնել Հայաստանի Հանրապետության կառավարություն՝ միասնական ընդունարանները գործարկելու համար համապատասխան կառուցվածքային փոփոխությունների վերաբերյալ,

7) ըստ անհրաժեշտության առաջարկություններ ներկայացնել Հայաստանի Հանրապետության կառավարություն՝ ցանկը համալրելու վերաբերյալ:

4. Հայաստանի Հանրապետության աշխատանքի և սոցիալական հարցերի նախարարին` Հայաստանի Հանրապետության ֆինանսների նախարարի հետ համատեղ սահմանված կարգով առաջարկություն ներկայացնել Հայաստանի Հանրապետության կառավարություն` 2015 թվականի պետական բյուջեում համապատասխան վերաբաշխումներ կատարելու վերաբերյալ:
5. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀՀ աշխատանքի և սոցիալական հարցերի նախարար Արտեմ Ասատրյան

ՀԱՎԵԼՎԱԾ

Հայաստանի Հանրապետության կառավարության 2015 թվականի

 ______________________-ի N  որոշման

ՑԱՆԿ
համալիր սոցիալական ծառայությունների տարածքային կենտրոնների միասնական ընդունարանների` ըստ սոցիալական ծառայություններ տրամադրող մարմինների

	ՀՀ
	Համալիր սոցիալական ծառայությունների տարածքային կենտրոնի միասնական ընդունարանի անվանում
	սոցիալական ծառայություններ տրամադրող մարմինների անվանումը

	Արարատի մարզ

	1
	Վեդու 
	Վեդու սոցիալական ծառայությունների տարածքային գործակալություն 

Արարատի սոցիալական ապահովության տարածքային բաժին

Վեդու զբաղվածության տարածքային կենտրոն

Արարատի մարզի N 2 բժշկասոցիալական փորձաքննական հանձնաժողով

	2
	Արտաշատի
	Արտաշատի սոցիալական ծառայությունների տարածքային գործակալություն 

Արտաշատի սոցիալական ապահովության տարածքային բաժին

Արտաշատի զբաղվածության տարածքային կենտրոն Արարատի մարզի N1 բժշկասոցիալական փորձաքննական հանձնաժողով

	3
	Մասիսի
	Մասիսի սոցիալական ծառայությունների տարածքային գործակալություն 

Մասիսի սոցիալական ապահովության տարածքային բաժին

Մասիսի զբաղվածության տարածքային կենտրոն 

Արարատի մարզի N2 բժշկասոցիալական փորձաքննական հանձնաժողով

	ք. Արարատ

	4
	Արարատի
	Արարատի սոցիալական ծառայությունների տարածքային բաժին 

Արարատի սոցիալական ապահովության տարածքային բաժին

Արարատի զբաղվածության տարածքային կենտրոն Արարատի մարզի N1 բժշկասոցիալական փորձաքննական հանձնաժողով

	Արամավիրի մարզ

	5
	Արմավիրի
	Արմավիրի սոցիալական ծառայությունների տարածքային գործակալություն 

Արմավիրի սոցիալական ապահովության տարածքային բաժին

Արմավիրի զբաղվածության տարածքային կենտրոն

Արմավիրի մարզի բժշկասոցիալական փորձաքննական հանձնաժողով

	6
	Բաղրամյանի
	Բաղրամյանի սոցիալական ծառայությունների տարածքային գործակալություն 

Բաղրամյանի սոցիալական ապահովության տարածքային բաժին

Բաղրամյանի զբաղվածության տարածքային կենտրոն Արմավիրի մարզի բժշկասոցիալական փորձաքննական հանձնաժողով

	Շիրակի մարզ

	7
	Աշոցքի
	Աշոցքի սոցիալական ծառայությունների տարածքային գործակալություն 

Աշոցքի սոցիալական ապահովության տարածքային բաժին

Աշոցքի զբաղվածության տարածքային կենտրոն 

Շիրակի մարզի N1 բժշկասոցիալական փորձաքննական հանձնաժողով

	8
	Մարալիկի
	Մարալիկի սոցիալական ծառայությունների տարածքային գործակալություն 

Մարալիկի սոցիալական ապահովության տարածքային բաժին

Մարալիկի զբաղվածության տարածքային կենտրոն 

Շիրակի մարզի N1 բժշկասոցիալական փորձաքննական հանձնաժողով

	Գեղարքունիքի մարզ

	9
	Ճամբարակի
	Ճամբարակի սոցիալական ծառայությունների տարածքային գործակալություն 

Ճամբարակի սոցիալական ապահովության տարածքային բաժին

Ճամբարակի զբաղվածության տարածքային կենտրոն Գեղարքունիքի մարզի N2 բժշկասոցիալական փորձաքննական հանձնաժողով

	10
	Վարդենիսի
	Վարդենիսի սոցիալական ծառայությունների տարածքային գործակալություն 

Վարդենիսի սոցիալական ապահովության տարածքային բաժին

Վարդենիսի զբաղվածության տարածքային կենտրոն Գեղարքունիքի մարզի N2 բժշկասոցիալական փորձաքննական հանձնաժողով

	Տավուշի մարզ

	11
	Նոյեմբերյանի
	Նոյեմբերյանի սոցիալական ծառայությունների տարածքային գործակալություն 

Նոյեմբերյանի սոցիալական ապահովության տարածքային բաժին

Նոյեմբերյանի զբաղվածության տարածքային կենտրոն 

Լոռու մարզի N3 բժշկասոցիալական փորձաքննական հանձնաժողով

	Կոտայքի մարզ

	12
	Չարենցավանի
	Չարենցավանի սոցիալական ծառայությունների տարածքային գործակալություն 

Չարենցավանի սոցիալական ապահովության տարածքային բաժին,

Չարենցավանի զբաղվածության տարածքային կենտրոն Կոտայքիի մարզի բժշկասոցիալական փորձաքննական հանձնաժողով

	13
	Եղվարդի
	Եղվարդի սոցիալական ծառայությունների տարածքային գործակալություն 

Եղվարդի սոցիալական ապահովության տարածքային բաժին

Եղվարդի զբաղվածության տարածքային կենտրոն 
Երևանի N7 բժշկասոցիալական փորձաքննական հանձնաժողով

	ք. Երևան

	14
	Աջափնյակի
	Աջափնյակի սոցիալական ծառայությունների տարածքային բաժին 

Մաշտոցի սոցիալական ապահովության տարածքային բաժին

Աջափնյակի զբաղվածության տարածքային կենտրոն Երևանի N3 բժշկասոցիալական փորձաքննական հանձնաժողով

	15
	Դավթաշենի
	Դավթաշենի սոցիալական ծառայությունների տարածքային բաժին 

Դավթաշենի սոցիալական ապահովության տարածքային բաժին

Դավթաշենի զբաղվածության տարածքային կենտրոն Երևանի N7 բժշկասոցիալական փորձաքննական հանձնաժողով

	16
	Ավանի 
	Ավանի սոցիալական ծառայությունների տարածքային բաժին 

Ավանի և Նոր Նորքի սոցիալական ապահովության տարածքային բաժին

Ավանի զբաղվածության տարածքային կենտրոն 
Երևանի N1 բժշկասոցիալական փորձաքննական հանձնաժողով

	17
	Նուբարաշենի
	Նուբարաշենի սոցիալական ծառայությունների տարածքային բաժին 

Էրեբունի-Նուբարաշենի սոցիալական ապահովության տարածքային բաժին

Էրեբունու, Նուբարաշենի զբաղվածության տարածքային կենտրոն 
Երևանի N5 բժշկասոցիալական փորձաքննական հանձնաժողով

	18
	Նորք-Մարաշի
	Նորք-Մարաշի սոցիալական ծառայությունների տարածքային բաժին

Կենտրոն-1 սոցիալական ապահովության տարածքային բաժին

Կենտրոնի, Նորք-Մարաշի զբաղվածության տարածքային կենտրոն 
Երևանի N2 բժշկասոցիալական փորձաքննական հանձնաժողով


ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՄԱԼԻՐ ՍՈՑԻԱԼԱԿԱՆ ԾԱՌԱՅՈՒԹՅՈՒՆՆԵՐԻ ՏԱՐԱԾՔԱՅԻՆ ԿԵՆՏՐՈՆՆԵՐԻ  ՄԻԱՍՆԱԿԱՆ ԸՆԴՈՒՆԱՐԱՆՆԵՐԸ ԳՈՐԾԱՐԿԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ
	Իրավական ակտի հիմնավորումը

	1.
	Անհրաժեշտությունը

	
	Համաձայն ՀՀ կառավարության 2012թ. հուլիսի 26-ի N952-Ն որոշման (այսուհետ` որոշում) հանրապետությունում ներդրվում է ինտեգրված սոցիալական ծառայությունների համակարգ և իրականացվել է ինտեգրված սոցիալական ծառայությունների տրամադրման փորձնական ծրագիր, որի ընթացքում առաջացել են իրավակիրառական որոշ խնդիրներ: 

	2.
	Ընթացիկ իրավիճակը և խնդիրները

	
	Որոշմամբ նախատեսվել է փորձնական ծրագրում ընդգրկված համալիր սոցիալական ծառայությունների տրամադրման կենտրոններում միասնական ընդունարաններում կիրառել  դիմումների հաշվառման (հաճախորդների սպասարկման) էլեկտրոնային համակարգը: Փորձնական ծրագրի արդյունքներով պարզվել է, որ այն գործարկել առանց կառավարման միասնական համակարգի հնարավոր չէ: 

	3.
	Տվյալ բնագավառում իրականացվող քաղաքականությունը

	
	ՀՀ կառավարության 2014 թվականի մայիսի 19-ի N511-Ա որոշման համաձայն սոցիալական պաշտպանության քաղաքականության ուղղություններից է սոցիալական իրավունքների արդյունավետ իրացման նպատակով ինտեգրված սոցիալական ծառայությունների համակարգի կայացումը` սոցիալապես անապահով անձին (ընտանիքին) որակյալ և մատչելի, իր կարիքներին համարժեք, «մեկ պատուհանի» սկզբունքով սոցիալական համալիր ծառայությունների տրամադրման ապահովումը` սոցիալական աշխատանքի առավել ժամանակակից մեթոդների կիրառման միջոցով:

	4.
	Կարգավորման նպատակը և բնույթը

	
	Որոշման ընդունմամբ ապահովվում է համալիր սոցիալական ծառայությունների տարածքային մարմինների սպասարկման տարածքում  բնակվող բնակչության համար սոցիալական պաշտպանության ոլորտին վերաբերող դիմումների տրման գործընթացում «մեկ պատուհանի» սկզբունքի արդյունավետ իրացումը և այդ գործընթացի կազմակերպումը մեկ միասնական մարմնի կողմից: 

	5.
	Նախագծի մշակման գործընթացում ներգրավված ինստիտուտները և անձինք

	
	Նախագծի մշակման աշխատանքներում մասնակցել են ՀՀ աշխատանքի և սոցիալական հարցերի նախարարության աշխատակազմի սոցիալական աջակցության վարչությունը


ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՄԱԼԻՐ ՍՈՑԻԱԼԱԿԱՆ ԾԱՌԱՅՈՒԹՅՈՒՆՆԵՐԻ ՏԱՐԱԾՔԱՅԻՆ ԿԵՆՏՐՈՆՆԵՐԻ  ՄԻԱՍՆԱԿԱՆ ԸՆԴՈՒՆԱՐԱՆՆԵՐԸ ԳՈՐԾԱՐԿԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶՄԱՆ ԲԱՑԱԿԱՅՈՒԹՅԱՆ ՄԱՍԻՆ
Հայաստանի Հանրապետության կառավարության «Համալիր սոցիալական ծառայությունների տարածքային կենտրոնների  միասնական ընդունարանները գործարկելու մասին» որոշման նախագծի ընդունման դեպքում պետական բյուջեի ծախսերում և եկամուտներում ավելացում կամ նվազեցում չի ակնկալվում:

ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՄԱԼԻՐ ՍՈՑԻԱԼԱԿԱՆ ԾԱՌԱՅՈՒԹՅՈՒՆՆԵՐԻ ՏԱՐԱԾՔԱՅԻՆ ԿԵՆՏՐՈՆՆԵՐԻ  ՄԻԱՍՆԱԿԱՆ ԸՆԴՈՒՆԱՐԱՆՆԵՐԸ ԳՈՐԾԱՐԿԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ՓՈՓՈԽՈՒԹՅՈՒՆՆԵՐԻ ԿԱՏԱՐՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
-------------------------------------------------------------------------------------------------------------- 

Հայաստանի Հանրապետության կառավարության «Համալիր սոցիալական ծառայությունների տարածքային կենտրոնների  միասնական ընդունարանները գործարկելու մասին» որոշման նախագծի ընդունման առնչությամբ այլ իրավական ակտերի ընդունման կամ փոփոխությունների կատարման անհրաժեշտություն չկա: 

ԱՄՓՈՓԱԹԵՐԹ

«ՀԱՄԱԼԻՐ ՍՈՑԻԱԼԱԿԱՆ ԾԱՌԱՅՈՒԹՈՒՆՆԵՐԻ ՏԱՐԱԾՔԱՅԻՆ ԿԵՆՏՐՈՆՆԵՐԻ  ՄԻԱՍՆԱԿԱՆ ԸՆԴՈՒՆԱՐԱՆՆԵՐԸ ԳՈՐԾԱՐԿԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	Առաջարկության հեղինակը
	Առարկության, առաջարկության

բովանդակությունը
	Եզրակացություն
	Կատարված փոփոխությունները

	ՀՀ տարածքային կառավարման և արտակարգ իրավիճակների նախարարություն 16.12.2014թ. N   01/15/6779-14
	1. Առաջարկում ենք <<Ինտեգրված սոցիալական ծառայության>> կազմում գործող միասնական ընդունարանի համակարգման աշխատանքների իրականացումն ամրագրել ՍԾՏԿ-ներին, քանի որ վերջիններիս կողմից մատուցվում են ավելի մեծ ծավալով սոցիալական ծառայություններ: Հիմք ընդունելով վերոգրյալը՝ առաջարկում ենք Նախագծի 2-րդ կետի 2-րդ ենթակետը խմբագրել և  <<Հայաստանի Հանրապետության աշխատանքի և սոցիալական հարցերի նախարարության սոցիալական ապահովության պետական ծառայությունը>> բառերը փոխարինել <<Հայաստանի Հանրապետության համապատասխան մարզպետարանի աշխատակազմի սոցիալական ծառայության տարածքային կենտրոնի>> բառերով:
	Չի ընդունվել, քանի որ  ինտեգրված սոցիալական ծառայությունների տարածքային կենտրոնների միասնական ընդունարանների գործարկման՝ միասնական տեղեկատվական համակարգի (դիմումների հաշվառման համակարգի) միջոցով դիմումներն ընդունելու, հաշվառելու և սոցիալական ծառայություններ տրամադրող համապատասխան մարմին փոխանցելու գործընթացը կազմակերպելու հետ կապված լիազորությունների իրականացումը իրենից ներկայացնում է զուտ տեխնիկական գործառույթ, որը, ինչպես ցույց է տալիս փորձը, այդ թվում, ինտեգրված սոցիալական ծառայությունների տրամադրման փորձնական ծրագրի արդյունքները, ավելի արդյունավետ է, եթե կառավարվում է կենտրոնացված կարգով՝ մեկ միասնական պետական կառավարման մարմնի միջոցով: 

Սոցիալական ծառայության տարածքային մարմինները գործում են տարբեր պետական կառավարման մարմինների՝ մարզպետարանների ենթակայության տակ, իսկ Երևան քաղաքում և հանրապետության մի շարք այլ քաղաքներում՝ տեղական ինքնակառավարման մարմնի ենթակայության տակ:

Միաժամանակ, ինտեգրված սոցիալական ծառայությունների համակարգի ներդրման շրջանակներում մարզպետարանի և տեղական ինքնակառավարման մարմնի աշխատակազմի սոցիալական ծառայության տարածքային մարմիններին նախատեսվում է վերապահել սոցիալական աշխատանքը կամ սոցիալական դեպքի վարումը, որը բխում է սոցիալական պաշտպանության ոլորտում ՀՀ կառավարության կողմից վարվող քաղաքականությունից:
	

	
	2. Նախագծի 3-րդ կետի 3-րդ ենթակետի <<2017>> թիվը առաջարկում ենք փոխարինել <<2016>> թվով՝ միաժամանակ համապատասխան փոփոխություն կատարելով ՀՀ օրենսդրության մեջ:
	Չի ընդունվել, քանի որ դա «Սոցիալական աջակցության մասին» ՀՀ օրենքի (ընդունվել է 17.12.2014թ.) 46-րդ հոդվածի 4-րդ մասի պահանջ է:
	

	ՀՀ ֆինանսների նախարարություն 20.12.2014թ. N   01/82-2/24235-14
	առաջարկում ենք նախագծում լրացնել նոր կետ հետևյալ բովանդակությամբ. «ՀՀ աշխատանքի և սոցիալական հարցերի նախարարին ՀՀ ֆինանսների նախարարի հետ համատեղ սահմանված կարգով առաջարկություն ներկայացնել ՀՀ կառավարություն` 2015 թվականի պետական բյուջեում համապատասխան վերաբաշխումներ կատարելու վերաբերյալ»:
	Ընդունվել է
	Նախագիծը լրացվել է 4-րդ կետով

	Երևանի քաղաքապետարան
05.12.2014թ
N  01/7-67948Հ
	Դիտողություններ և առաջարկություններ չունի
	Ընդունվել է ի գիտություն
	

	ՀՀ արդարադատության նախարարություն 29.12.2014թ. N    02/14/10691-14
	1/ նախագծում «2014» թիվն անհրաժեշտ է փոխարինել «2015» թվով,


	Ընդունվել է
	Նախագիծը խմբագրվել է

	
	2/ նախագծի 1-ին կետի դրույթները չեն համապատասխանում նախագծի վերնագրի պահանջին, քանի որ նշված կետով նախատեսվում է հաստատել համալիր սոցիալական ծառայությունների տարածքային կենտրոնների միասնական ընդունարանների ցանկն` ըստ սոցիալական ծառայություններ տրամադրող մարմինների, մինչդեռ նախագծի վերնագրում խոսքը գնում է «Համալիր սոցիալական ծառայությունների տարածքային կենտրոնների միասնական ընդունարանները գործարկելու մասին»: Այդ առումով անհրաժեշտ է նկատի ունենալ «Իրավական ակտերի մասին» ՀՀ օրենքի 40-րդ հոդվածի 1-ին մասի պահանջները, որոնց համաձայն` իրավական ակտի վերնագիրը պետք է համապատասխանի իրավական ակտի բովանդակությանը և հակիրճ տեղեկատվություն պարունակի դրա կարգավորման առարկայի մասին,
	Ընդունվել է
	Նախագիծը խմբագրվել է

	
	3/ նկատի ունենալով ՀՀ կառավարության 2012 թվականի հուլիսի 26-ի թիվ 952-Ն որոշման 1-ին հավելվածի 74-րդ կետի, ինչպես նաև որոշման նախագծի վերնագրի պահանջները, նախագծի 1-ին կետում փակագծերն անհրաժեշտ է նախատեսել «այսուհետ՝ միասնական ընդունարան» բառերից առաջ և հետո:

Հաշվի առնելով վերը նշված դիտողությունը՝ նախագծով հաստատվող հավելվածի վերնագրից և ցանկից անհրաժեշտ է հանել «միասնական ընդունարանների» բառերից առաջ և հետո նախատեսված փակագծերը:
	Ընդունվել է
	Նախագիծը խմբագրվել է








